
Namminersorlutik Oqartussani pisortaqarfiini allaffissornerujussuup millisarnissaa 

siunertaralugu, sulinerup pitsaassusaanik innaarliinngitsumik, periutsit suleriaatsillu suut 

atorunnaarsinneqarsinnaanersut pillugit Naalakkersuisut nalunaarusiornissaannik 

Inatsisartut aalajangiiffigisassaattut siunnersuut. Nalunaarusiaq UKA2026 nallertinnagu 

Inatsisartunut agguaanneqassaaq.  

(Inatsisartuni ilaasortaq Aqqalu C Jerimiassen, Atassut) 

 

Pisortat sukkulluuniit namminersortunut ikorfartuisussaapput aqqutissiussillutilli, taamaattumik 

allaffissornerup millisarnissaa pingaaruteqartorujussuuvoq. Namminersortutut ingerlatserusullutik 

inatsisitigut aporfilersorneqartuarneri isumaqarpunga ajornartorsiutaasoq, assersuutigilara imminut 

pilersornermut toqqammaviit aqqutigineqarpata sakkortuumik inuussutissalerinermut 

oqartussaaffiup suliffeqarfiup ingerlanissaanut periarfissat inatsisinik matoortarpai, soorlu 

eqqaasinnaagipput qeqqussanik tunisassiorneq, periarfissatsialassuaq soqutiginaateqarluartoq 

assersuusiaraara. Nunatta pissarititaanik imminut pilersornermi soqutigisat aallaavigineqartillugit 

suliffeqarfiit namminersortut taakuupput suliamut soqutiginnikkaluarlutik aporfilersorneqartarnerat.  

 

Nunatsinni suliffeqarfinni namminersortunut illersuisussaavugut, tamanna qulakkeerneqartariaqartoq 

isumaqarpunga. Suliffeqarfiit namminersortut maannakkut qassit inatsisitigut innarligaasumik 

ingerlaniarsarippat tamakkullu periutsit eqqarsaatigalugit suleriaatsi suut 

atorunnaarsinneqarsinnaanersut oqaloqatigiissutigisariaqarpagut. Pingaaruteqaqaaq suliffeqarfinni 

namminersortuunerup aqqani immitsinnut assortunngitsumik inatsiseqarnissarput. Innuttaasunut 

illersuilluarsinnaasumik inatsisiliortoqartariaqarpoq suliffeqarfimmi namminersortuunermut 

inatsimmik, nunarput massakkut 2025-imiippoq kisermaasisussaatitaanermut inatsit 

namminersortunut ipisitsiuarnera isumaqarpunga ajornartorsiut tamanna qaangerneqartariaqarpoq. 

Unammilleqatigiinneq peqqinnarnerusumut saatittariaqarparput, innuttaasut salliutillugit aningaasaq 

kaaviaartinneralugu alloriaqqissagutta.  

 

Taamatut oqaaseqarluta una siunnersuut tamakkiisumik taperserparput.  


